
ഉത്തരരാമചരിതം

ണ്ടെത്രയും പൊട്ടിച്ചിരിച്ചാൻ മഹാസുരൻ

ശത്രുഘ്നവീരന്റെ നേത്രങ്ങളങ്ങതി - 

മാത്രം ചൊവന്നുതുടങ്ങീ തടന്തരേ.

സത്വമേറും മഹാത്മാ ശത്രുനാശനൻ

ക്രുദ്ധനായ്ത്തീൎന്നോരുനേരത്തിലഞ്ജസാ

കത്തിജ്വലിച്ചതേജസ്സിനാൽ തന്മുഖ - 

മത്യന്തദുഷ്പ്രേക്ഷ്യമായ് ചമഞ്ഞൂ തുലോം.

ദുൎവ്വാരവീൎയ്യമാം ബാണമൊന്നങ്ങെടു - 

ത്തുൎവ്വീശ്വരൻ തൻകരത്തിൽ പിടിച്ചുടൻ - 

ഗൎവെഴും കുംഭീനസീസുതനെപ്പാർത്തു

ശൎവതുല്യൻ ഗഭീരാക്ഷരമോതിനാൻ.

സാക്ഷാൽ ദശരഥൻതൻപുത്രനേഷ ഞാൻ

രാക്ഷസശത്രുവാം രാമന്റെ സോദരൻ

രപ്പകപോക്കുവാനാണു ഞാൻ വന്നതും.

യുദ്ധത്തിനാഗ്രഹമുണ്ടെനിക്കു ദ്വന്ദ്വ - 

യുദ്ധം ഭവാൻ മമ നൽകേണമിപ്പൊഴേ. 40

സത്തുക്കൾക്കൊക്കെയും ശത്രുവാം നീയിന്നു

മൃത്യുഗേഹേ ഗമിച്ചീടുമസംശയം.

നിന്നെക്ഖഗങ്ങൾക്കു പങ്കിട്ടു നൽകുവാ - 

നെന്നെ പ്രജാപതിതാനയച്ചാനിഹ.

